
தேனி மாவட்டத்தின் கடந்த வார வானிலை
பெரும்பாலான பகுதிகளில் அதிகபட்ச வெப்பநிலை 39°-40° செல்சியஸ் ஆகவும், குறைந்தபட்ச வெப்பநிலை 27° செல்சியஸ் ஆகவும் பதிவானது. மேலும் மழை பெறப்பட்டது.
	கடந்தவார வானிலை

	அடுத்த ஐந்து நாட்களுக்கான வானிலை முன்னறிவிப்பு – 29-04-2026- 08.30 வரை

குறுஞ்செய்தி :
மாவட்டத்தின் ஒரு சில இடங்களில் ஏப்ரல் 25, 26, 27, 28 மற்றும் 29 தேதி லேசான மழைக்கு வாய்ப்புள்ளது. அதிகபட்ச வெப்பநிலையானது 37°-39° செல்சியஸ் ஆகவும், குறைந்தபட்ச வெப்பநிலையானது 26°-27° செல்சியஸ் ஆகவும் பதிவாகலாம். வானம் பொதுவாக மேகமூட்டத்துடன் காணப்படும். மணிக்கு 2 கி.மீ வேகத்தில், கிழக்கு, தென்கிழக்கு மற்றும் தென்மேற்கு திசைகளிலிருந்து காற்று வீசக்கூடும். 

பொது ஆலோசனை:
இடி மின்னல் எச்சரிக்கை: 
மாவட்டத்தின் ஓரிரு இடங்களில் ஏப்ரல் 29 தேதி இடி மின்னலுக்கான  வாய்ப்பு  உள்ளது. வயல்களில்  ஆடுகளை கிடை  அமர்த்துதல் மற்றும் மேய்ச்சலின் போது போதிய பாதுகாப்பு நடவடிக்கைகளை மேற்கொள்ளவும்.  இந்த காலகட்டத்தில் கால்நடைகளை   மேய்ச்சலுக்கு வெளியே  அனுப்பாமல், மின்கம்பம் மற்றும்  மரங்களில்  கட்டாமலும்  பாதுகாப்பாக கொட்டகைகளில்  கட்டி வைக்கும்படியும் கேட்டு கொள்ளப்படுகிறார்கள்.
வருகின்ற நாட்களில் வெப்பநிலை உயர்வின் காரணமாக மண்ணின் ஈரத்தன்மை வெகுவிரைவில் குறைய வாய்ப்புள்ளது. 
விவசாயிகள் மண்ணின் ஈரப்பதத்தின் அடிப்படையில் பயிர்களுக்கு நீர்ப்பாசனம் செய்யவும். 
தோட்டக்கலைப் பயிர்களை சுற்றிலும் காய்ந்த புற்கள், இலை, தழைகள் மற்றும் பண்ணை கழிவுகளை கொண்டு மூடாக்கு இடுவதால் மண்ணின் ஈரத்தன்மை பாதுகாக்கப்படும்.

தற்போதுள்ள பகல்நேர வெப்பநிலை மிக அதிகமாக இருப்பதால், மருந்து தெளிக்கும் வேலைகளை  கண்டிப்பாக அதிகாலை அல்லது மாலை நேரங்களில் மட்டுமே செய்ய வேண்டும்.
எதிர்பார்க்கப்படும் வானிலைக்கேற்ற வேளாண் ஆலோசனைகள் 
முக்கிய பயிர்கள் : மிளகு, ஏலக்காய் வாழை , கால்நடை.
மிளகு: 
கோடை காலத்தில் மிளகு கொடிகளுக்கு வட்ட பாத்திகள் அமைக்க வேண்டும். 
வட்டப்பாதிக்குள் வேர் உட்பூசண உரம் மற்றும் மண் புழு உரங்களை இட்டு அதன் மேல் காய்ந்த இலைகளை கொண்டு மூடாக்கு அமைத்து உடனடியாக அதிக நீர்ப்பாசனம் செய்ய வேண்டும். 
இதன் மூலம் மகசூலை அதிகரிக்க செய்யலாம்.
ஏலக்காய்: 
மொசைக் அல்லது கட்டே நச்சுயிரி நோய் ஏலக்காயை தாக்கும் ஒரு முக்கியமான நோய் ஆகும். இதனால் அதிக அளவில் மகசூல் பாதிக்கப்படும். 
வாழை அசுவினி பூச்சி மூலம் இந்நோய் பரப்பப்படுகிறது. எனவே நோய் பரப்பும் பூச்சியைக் கட்டுப்படுத்த வேண்டும். 
ஒரு எக்டருக்கு 750 மில்லி பாஸ்போமிடான் அல்லது மீதைல் டெமட்டான் அல்லது டைமித்தோயேட் தெளித்து இப்பூச்சியை கட்டுப்படுத்த வேண்டும்.
வாழை:
வாழைப் பயிரில் தண்டுக் கூன்வண்டின் தாக்குதல் பரவலாக காணப்படுகிறது. இவை பொதுவாக கருப்பு நிறமுள்ளவை, ஆனால் சில பகுதிகளில் சிவப்பு நிறத்திலும் காணப்படுகின்றன. 
கோடை மற்றும் பருவ மழைக் காலங்களில் இவை இனப்பெருக்கம் செய்யும். நோய் தாக்கத்தின் ஆரம்ப அறிகுறிகள், தண்டு மீது சிறிய முள் அளவிலான துளைகள் காணப்படும், இலை, இலைக்காம்புகளின் அடியிலிருந்து நூல் இழைகள் வெளிப்படுகின்றன, மற்றும் தண்டின் துளைகளிலிருந்து ஒரு பசைப் பொருள் வெளிப்படுகிறது. 
இதனை கட்டுப்படுத்த, தோட்டத்தை சுத்தமாக வைத்திருக்கவும், குப்பை கூளங்களை அகற்றி,  எரித்துவிட வேண்டும், பாதிக்கப்பட்ட செடியை உரக்குழிக்குள் போடக்கூடாது, பாதிக்கப்பட்ட மரங்களை வேரோடு பிடுங்கி, துண்டுகளாக வெட்டி எரிக்க வேண்டும்.  
ஒரு ஏக்கருக்கு 2 என்ற எண்ணிக்கையில் இனக்கவர்ச்சிப் பொறிகளை வைத்து தண்டுக் கூன்வண்டுகளைக்  கவர்ந்து அழிக்கலாம்.
தண்டுக் கூன்வண்டுகளைக்  கவர்ந்து அழிக்கும் முறை: 
வெட்டப்பட்ட வாழைதண்டு பூச்சிகளுக்கு நல்ல இனப்பெருக்க இடமாக உள்ளது. எனவே, வாழைத்தார்களை அறுவடை செய்த பிறகு, அதன் தண்டுகளை 60 செ.மீ நீளத்தில் 30 முதல் 40 சிறிய துண்டுகளாக வெட்டி அவை ஒவ்வொன்றையும் நீளவாக்கில்  பிளக்கவும். 
பிளக்கப்பட்ட தண்டுகளின் உட்பகுதிகளில் 5 சதவிதம் பிவேரியா பேசியானா அல்லது மெட்டாரைசியம் அனிசோப்லியே இவற்றில் ஏதேனும் ஒன்றை தெளிக்கவும். பிறகு வெட்ப்பட்ட பகுதிகளில் பூமியை பார்த்தபடி தோட்டத்தில் ஆங்காங்கே வைக்கவும்.  
இந்த வெட்டப்பட்ட துண்டுகளால் (பிளவு பொறிகள்) வளர்ந்த பெண் அந்துபூச்சிகள் கவரப்பட்டு அவற்றில் அவை முட்டைகளை இடுகின்றன. கூட்டுப்புழுக்கள் தோன்றியவுடன், இந்த துண்டுகள் உலர்ந்து, இறுதியில் நீர்வறட்சியின் காரணமாக புழுக்கள் இறந்துவிடுகின்றன.
கால்நடை:
கால்நடை வளர்க்கும் விவசாயிகள் தங்களின் ஆடுகளுக்கு உருளை மற்றும் நாடப்புழுக்கான குடற்புழு நீக்க மருந்தினை மே - ஜீன் மாதத்தில் அளிக்கலாம். விவசாயிகள் அருகில் உள்ள கால்நடை மருத்துவரை அணுகி குடற்புழு நீக்க மருந்துகளை அதிகாலை வேளையில் ஆடுகளுக்கு வெறும் வயிற்றில் கொடுக்க வேண்டும்.
.
